
სსიპ– ივანე ჯავახიშვილის სახელობის თბილისის სახელმწიფო უნივერსიტეტის 

სოციალურ და პოლიტიკურ მეცნიერებათა ფაკულტეტის სტუდენტთაგან 

(ბაკალავრიატი/მაგისტრატურა) საუნივერსიტეტო დაფინანსების კანდიდატების 

შერჩევის წესი 

 

1. თსუ–ის სოციალურ და პოლიტიკურ მეცნიერებათა ფაკულტეტზე (შემდგომში – 

ფაკულტეტი) საუნივერსიტეტო დაფინანსება ითვალისწინებს ბაკალავრიატისა და 

მაგისტრატურის სტუდენტთა სწავლის საფასურის სემესტრულ დაფინანსებას შერჩევის 

საფუძველზე, ფაკულტეტის სტუდენტთა აკადემიური შედეგების  გათვალისწინებით.  

2. საუნივერსიტეტო დაფინანსებისთვის შესარჩევ მაგისტრატურის სტუდენტთა 

შეფასება ხდება სტუდენტის წინა სემესტრის GPA-ს გათვალისწინებით. კერძოდ,  

დაფინანსების კონკურსში მონაწილეობას იღებს წინა სემესტრში არანაკლებ 3.33 GPA-ს 

მქონე სტუდენტი, რომელსაც იმავე სემესტრში დაგროვილი აქვს არანაკლებ 30კრედიტი 

(ჟურნალისტიკის და მასობრივი კომუნიკაციის მიმართულების სტუდენტების 

შემთხვევაში – არანაკლებ 27 კრედიტი; მაგისტრატურის საგანმანათლებლო პროგრამის 

მე-4 სემესტრის იმ სტუდენტების შემთხვევაში, რომლებსაც მე-3 სემესტრის 

დასრულების შემდეგ უგროვდებათ მინიმუმ 85 კრედიტი - არანაკლებ 25 კრედიტი). 

3. მაგისტრატურის პირველი სემესტრის სტუდენტების შეფასება ხდება 

უნივერსიტეტის მიერ სამაგისტრო პროგრამაზე სწავლის გაგრძელების 

მსურველთათვის დაწესებულ გამოცდაზე, სტუდენტის მიერ კონკრეტულ სამაგისტრო 

პროგრამაზე შესაბამის სპეციალობაში მიღებული ქულების (არანაკლებ 81 ქულა), 

ხოლო ასეთის არარსებობის შემთხვევაში, გასაუბრების შედეგებისსაფუძველზე.  

4. ფაკულტეტისათვის გამოყოფილი საუნივერსიტეტო დაფინანსებიდან 

ბაკალავრიატისა და მაგისტრატურის საფეხურებს შორის თანხის ოდენობებს 

ანაწილებს ფაკულტეტის საბჭო. ფაკულტეტის საბჭო უფლებამოსილია მიიღოს 

გადაწყვეტილება მხოლოდ მაგისტრატურის სტუდენტების დაფინანსების თაობაზე.  

5. მაგისტრატურის სტუდენტების დასაფინანსებლად გამოყოფილი თანხა, ამ წესის მე–6 

პუნქტის გათვალისწინებით, ნაწილდება ფაკულტეტის მიმართულებების სამაგისტრო 

პროგრამებს შორის პროგრამაზე არსებული სტუდენტების რაოდენობის 

პროპორციულად. ამ წესის მიზნებისათვის ფაკულტეტის მიმართულებებში მოიაზრება: 

ფსიქოლოგიის, პოლიტიკის მეცნიერების, ჟურნალისტიკისა და მასობრივი 

კომუნიკაციის, სოციოლოგიის, სოციალური მუშაობის, საზოგადოებრივი გეოგრაფიისა 

და საერთაშორისო ურთიერთობის მიმართულებები, ასევე - ინტერდისციპლინური 

მიმართულება. 

6.მაგისტრატურის პირველი სემესტრის სტუდენტებისათვის გამოყოფილი თანხის 

ოდენობა განისაზღვრება მაგისტრატურის საფეხურისთვის გამოყოფილი საერთო 

თანხის 50 პროცენტით.  

7. მაგისტრატურის სტუდენტთა სწავლის საფასურის სემესტრული დაფინანსება 

ითვალისწინებს სემესტრული გადასახადის 1/2, ან 2/3–ის ოდენობით დაფინანსებას. 

გადაწყვეტილებას ამ პუნქტით გათვალისწინებული დაფინანსების მოცულობებიდან 



კონკრეტულ სტუდენტზე ერთ–ერთის გამოყენების თაობაზე იღებს შესაბამისი 

სამაგისტრო საგანმანათლებლო პროგრამის ხელმძღვანელი/ები და მიმართულება. 

71.საგანმანათლებლო პროგრამებზე სემესტრების მიხედვით დაფინანსების კონკურსში 

მონაწილე მაგისტრატურის სტუდენტის 2/3-ით ან 1/2-ით დაფინანსების პირობებში, 

ორივე სემესტრის მიხედვით პროგრამისთვის განკუთვნილი თანხის სრულად ვერ 

გახარჯვის შემთხვევაში დარჩენილი თანხა ჯერ გადანაწილდება იმავე პროგრამის 

შიგნით დარჩენილ სტუდენტთა შორის და ამის შემდეგ, შესაბამისი მიმართულების  

პროგრამების სტუდენტთა სწავლის საფასურის დასაფინანსებლად, სტუდენტთა 

რეიტინგის შესაბამისად.   

72. ამ წესის მე-7 და მე-71 პუნქტებით გათვალისწინებული წესით მიმართულებების 

მიერ სტუდენტების დაფინანსებაზე თანხის განაწილების შემდეგ თანხის დარჩენის 

შემთხვევაში, მიმართულებებზე დარჩენილი ნაშთი აკუმულირდება ერთიან 

საფაკულტეტო ფონდში და გამოიყენება ფაკულტეტის მასშტაბით საუკეთესო 

რეიტინგის მქონე სტუდენტების სწავლის საფასურის 100%-მდე დასაფინანსებლად 

(პირველად 100%-მდე დაფინანება შეევსება წინა სემესტრში საუკეთესო GPA-ს მქონე 

სტუდენტს, შემდეგ - მეორე საუკეთესო GPA-ს მქონე სტუდენტს და ა.შ. თანხის 

ამოწურვამდე).  

8. ბაკალავრიატის სტუდენტების დასაფინანსებლად გამოყოფილი თანხა ნაწილდება 

საუკეთესო აკადემიური მოსწრების მქონე ბაკალავრიატის სტუდენტებზე, 

ბაკალავრიატისთვის გამოყოფილი თანხის ოდენობის გათვალისწინებით.  

9.ამ წესში გათვალისწინებული მიზნებისთვის რეიტინგების დადგენის დროს თუ ორ, 

ან მეტ სტუდენტს წინა სემესტრში აქვს თანაბარი GPA, ამ სტუდენტებს შორის 

რეიტინგი დადგინდება შემდეგი კრიტერიუმებით: 

(ა) წინა სემესტრის სასწავლო კურსებში მიღებული ქულების საშუალო არითმეტიკული 

(ბ) ჯამური GPA 

(გ) წინა სასწავლო სემესტრებში გავლილ სასწავლო კურსებში მიღებული ქულების 

საშუალო არითმეტიკული 

10. შერჩეულ საუნივერსიტეტო დაფინანსების კანდიდატთა სიას ფაკულტეტი 

კანდიდატთა შესარჩევ კომისიას წარუდგენს შესაბამისი სემესტრის ადმინისტრაციული 

რეგისტრაციის დასრულებამდე. 

11. შერჩეული საუნივერსიტეტო დაფინანსების კანდიდატთა სიაში სახელმწიფო 

სასწავლო გრანტის/სახელმწიფო სამაგისტრო გრანტის ფლობის დადასტურების 

შემთხვევაში, საუნივერსიტეტო დაფინანსება გადადის იმავე საგანმანათლებლო 

პროგრამის  რეიტინგით მომდევნო სტუდენტზე, ხოლო თანხის სრულად ვერ 

გახარჯვის შემთხვევაში დარჩენილი თანხა გადანაწილდება შესაბამისი მიმართულების 

რეიტინგით მომდევნო სტუდენტზე. შესაბამისად, ამ უკანასკნელს მის მიერ 

გადახდილი სწავლის საფასური უბრუნდება, საუნივერსიტეტო დაფინანსების 

მოცულობის შესაბამისად. 

12. 2012–2013 სასწავლო წლის შემოდგომის სემესტრისათვის მაგისტრატურის 

სტუდენტთა საუნივერსიტეტო დაფინანსებისათვის გამოყოფილი თანხა 



გადანაწილდეს შემდეგნაირად: სწავლება სრულად დაუფინანსდეს მაგისტრატურის 

თითოეულ სპეციალობაზე წარჩინებულთა შორის საუკეთესო აკადემიური მოსწრების 

მქონეერთ  სტუდენტს, ხოლო დარჩენილი თანხა გადანაწილდეს წინამდებარე წესის 

შესაბამისად. 

13. 2012–2013 სასწავლო წლის გაზაფხულის სემესტრისათვის საუნივერსიტეტო 

დაფინანსების კონკურსში მონაწილეობის მიღება ასევე შეუძლიათ მაგისტრატურის იმ 

სტუდენტებს, რომლებსაც წინასემესტრის GPA აქვთ 3.33-ზე ნაკლები, თუმცა 

დაგროვილი აქვთ არანაკლებ 30კრედიტი (ჟურნალისტიკისა და მასობრივი 

კომუნიკაციის მიმართულების სტუდენტების შემთხვევაში – არანაკლებ 27 კრედიტი; 

მაგისტრატურის საგანმანთლებლო პროგრამის მე-4 სემესტრის იმ სტუდენტების 

შემთხვევაში, რომლებსაც მე-3 სემესტრის დასრულების შემდეგ უგროვდებათ მინიმუმ 

85 კრედიტი - არანაკლებ 25 კრედიტი) და იმავე სემესტრში გავლილ თითოეულ 

სასწავლო კურსში მიღებული აქვთ არანაკლებ 81 ქულა. 

 

 

 

 

 

 

 

 

 

 

 

 


